Հավելված 8.1
ՀՀ Սյունիքի մարզի բնության հատուկ պահպանվող տարածքները
1.Շիկահողի արգելոց
Հիմնադրման տարեթիվը - 13.09.1958 ՀՍՍՀ ՄՍ որոշում N Պ- 341 վերակազմավորվել է  որպես արգելավայր, 27.10.1975 ՀՍՍՀ ՄՍ N 728 որոշմամբ վերականգնվել է արգելոցի կարգավիճակը, 1998թ. ստացել է իրավաբանական անձի կարգավիճակ
Տարածքը (հա) – 12137 
Գերատեսչական ենթակայություն -  ՀՀ բնապահպանության նախարարություն
Տեղադիրքը – Կապանի տարածաշրջան, Ծավ և Շիկահող գետերի ավազաններ։  Մեղրու լեռնաշղթայի հյուսիսային լանջեր, 700-1000մ բարձր.վրա 
Պահպանվող օբյեկտները – Կաղնուտա-բոխուտային անտառներ, և դրան բնորոշ բուսական և կենդանական համակեցություններ, 1074 տեսակ անոթավոր բույսեր, սոսու և կենու պուրակ, վայրենակերպ, հովազ, մուֆլոն, բեզոարյան այծ։
2.«Բողաքարի» արգելավայր
Հիմնադրման տարեթիվը - 10.08.1989 ՀՍՍՀ ՄՍ որոշում 400
Տարածքը (հա) - 2728
Գերատեսչական ենթակայություն – ՀՀ գյուղատնտեսության նախարարություն
Տեղադիրքը - Մեղրու տարածաշրջան,Հարավային Զանգեզուրի լեռնաշղթայի լանջեր, 1400-2100 մ.
Պահպանվող օբյեկտները - Հայկական ֆլորայի և ֆաունայի տիպիկ տեսակներ
3.«Գորիսի» արգելավայր
Հիմնադրման տարեթիվը - 16.11.1972 N775 
Տարածքը (հա) - 1850
Գերատեսչական ենթակայություն – ՀՀ գյուղատնտեսության նախարարություն 
Տեղադիրքը -  Գորիսի տարածաշրջան, Որոտան գետի և նրա Վարարակն վտակի ավազանները 1400-2800 մ. բարձր.
Պահպանվող օբյեկտները - Եզակի բուսական և կենդանական աշխարհ
4.«Սոսու պուրակ» արգելավայր
Հիմնադրման տարեթիվը - 13.09.1958 ՀՍՍՀ ՄՍ որոշում 341 
Տարածքը (հա) – 64.2 
Տեղադիրքը -  Կապանի տարածաշրջան,
5.«Սև լիճ» արգելավայր
Հիմնադրման տարեթիվը - 12.10.2001 ՀՀ կառավարության որոշում 975, 17.10.1987թ.N 717 որոշմամբ ստեղծված արգելոցի բազայի վրա
Տարածքը (հա) - 240 
Գերատեսչական ենթակայություն – ՀՀ բնապահպանության նախարարություն 
Տեղադիրքը – Սիսիանի տարածաշրջան, Սյունիքի հրաբխային բարձրավանդակի Մեծ Իշխանասար լեռնաստորոտի խառնարանային մասում` 2658մ բարձրության վրա 
Պահպանվող օբյեկտները - Բարձր լեռնային հրաբխային ծագման եզակի ջրավազան և նրա հարակից բնատարածքներ, 102 անոթավոր բույսեր, ալպյան գոտու բուսական և կենդանական համակեցություններ։
6.«Զանգեզուր» արգելավայր
Հիմնադրման տարեթիվը - 15.10.2009 թ. (ՀՀ կառավարության N 1187-Ն որոշում).
Տարածքը - 17 368.77 հա.
Գերատեսչական ենթակայությունը – ՀՀ բնապահպանության նախարարություն.
Կառավարող կազմակերպությունը - <<Շիկահող>> պետական արգելոց>> ՊՈԱԿ.
Տեղադիրքը - ՀՀ Սյունիքի մարզ, Բարգուշատի լեռնաշղթայի հարավային և Զանգեզուրի լեռնաշղթայի արևելյան լանջեր, ծովի մակարդակից 2600- 3904 մ բարձրության վրա. Պահպանության օբյեկտը - մարգագետնատափաստանային, ենթալպյան և ալպյան Էկոհամակարգեր:

7. «Արևիկ» ազգային պարկ

Ընդհանուր տեղեկություններ
Հարավային Հայաստանի տարածքը, մասնավորապես Սյունիքի մարզը աչքի է ընկնում եզակի էկոհամակարգերով, բնության երկրաբանական, լանդշաֆտային, կենսաբանական, գեոմորֆոլոգիական մեծ բազմազանությամբ և պատմամշակութային բազմաթիվ հուշարձաններով, ռեկրեացիոն ռեսուրսների առկայությամբ, ինչպես նաև տարածքի կայուն զարգացման պոտենցիալ մեծ ներուժով:

Մեղրու տարածաշրջանում առկա բնապահպանական հիմնախնդիրների հաղթահարման արդյունավետ ուղիներից է բնության հատուկ պահպանվող տարածքների համակարգի զարգացումն ու ընդլայնումը:

Այդ նպատակով Սյունիքի մարզի Մեղրու տարածաշրջանում "Արևիկ" ազգային պարկ ստեղծելու որոշումը համահունչ է "Բնության հատուկ պահպանվող տարածքների մասին" Հայաստանի Հանրապետության օրենքի 5-րդ հոդվածի 1-ին մասին և "Պետական ոչ առևտրային կազմակերպությունների մասին" Հայաստանի Հանրապետության օրենքի 9-րդ ու 13-րդ հոդվածներին: 2010 թվականին ստեղծվել է "Արևիկ" ազգային պարկը, որը հիմնականում ընդգրկոմ է Մեղրի, Նյուվադի և Շվանիձոր գետերի վերին և միջին հոսանքներում տեղաբաշխված ՀՀ գյուղատնտեսության նախարարության "Հայանտառ" ՊՈԱԿ-ի Մեղրու անտառտնտեսություն մասնաճյուղի տարածքները, Սյունիքի մարզի համայնքների վարչական սահմաններից դուրս գտնվող` պետական սեփականություն հանդիսացող հողատարածքները: Տարածքը կազմում է շուրջ 34401.8 հա:

Ազգային պարկի տարածքը ընգրկում է Սյունիքի մարզի Մեղրու տարածաշրջանի Մեղրիի անտառտնտեսության Լիճքի / 11914 հա/ և Շվանիձորի /14512/ անտառպետությունների, այդ թվում ՀՍՍՀ Մինիստրների խորհրդի 1989 թվականի օգոստոսի 10-ի N 400 որոշմամբ ստեղծված "Բողաքար" (2728 հա) արգելավայրի տարածքները /ընդամենը`26426 հա/, ինչպես նաև "Արևիկ" ազգային պարկի ամբողջականությունը ապահովող Սյունիքի մարզի համայնքների վարչական սահմաններից դուս գտնվող` պետական սեփականություն հանդիսացող /7975.8 հա/` Շվանիձոր և Նյուվադի գետահովիտների ջրբաժան տարածքները` 34401.8 հա ընդհանուր մակերեսով:

Ազգային պարկի տարածքում ներկայացված են լանդշաֆտային գոտիների գրեթե ողջ համակարգը՝ սկսած ցածր և միջին լեռնային կիսաանապատներից մինչև բարձր լեռնային տափաստաններն ու Մեղրի գետի վերին հոսանքների մերձալպյան տիպի լանդշաֆտը:

Սյունիքի մարզի Մեղրու տարածաշրջանը առանձնանում է կենսաբանական և լանդշաֆտային հարուստ բազմազանությամբ, որն առաջացել է շնորհիվ նրա աշխարհագրական տեղադիրքի, ռելիեֆի խիստ կտրտվածության, լեռնալանջերի տարբեր դիրքադրության, ռելիեֆի բարձրունքային մեծ տատանումների` (450 մ-ից մինչև 3300-3500 մ ծովի մակերևույթից) և հանդիսանում է Կովկասի բուսականության տեսակառաջացման կարևորագույն կենտրոններից մեկը:

"Արևիկ" ազգային պարկի ստեղծման անհրաժեշտությունը բխում է "Կենսաբազմազանության մասին" կոնվենցիայից, ՀՀ "Բնության հատուկ պահպանվող տարածքների մասին", "Բուսական աշխարհի մասին", "Կենդանական աշխարհի մասին" օրենքների դրույթներից, ինչպես նաև "Հայաստանի բնության հատուկ պահպանվող տարածքների զարգացման պետական ռազմավարություն և գործողությունների ազգային ծրագիրը հաստատելու մասին" ՀՀ կառավարության 26.12.02թ., թիվ 54 արձանագրային որոշումից ( 3.3.2 կետի 9-րդ ենթակետ), ըստ որի "Արևիկ"-ի ստեղծման նպատակը՝ Զանգեզուրի լեռնաշղթայի Մեղրի և Բարգուշատ լառնաբազուկների կենսաբազմազանության, հազվագյուտ և անհետացման վտանգված տեսակների, բնության եզակի հուշարձանների պահպանությունը, էնդեմիկ և հազվագյուտ կենդանիների միջսահմանային /ռեգիոնալ՝ Հայաստան-Իրան-Ադրբեջան/ բնակմիջավայրերի պահպանությունը ապահովելն է:

Ստեղծվել է ազգային պարկի կառավարման մարմին` ի դեմս "Արևիկ" ազգային պարկ" պետական ոչ առևտրային կազմակերպության, որը Հայաստանի Հանրապետության օրենքով սահմանված կարգով պետք է իրականացնի է ձեռնարկատիրական գործունեության հետևյալ տեսակները՝
1) կենսառեսուրսների, այդ թվում՝ բույսերի և կենդանիների տեսակների, անտառային ռեսուրսների վերարտադրություն, օգտագործում և իրացում.

2) բնափայտի, այդ թվում` երկրորդական անտառանյութի (կոճղերի) մթերում, վերամշակում և իրացում.

3) ճանաչողական զբոսաշրջության կազմակերպում,

4) կողմնակի անտառօգտագործում (խոտհունձ, անասունների արածեցում, փեթակների և մեղվանոցների տեղադրում, վայրի պտղի, ընկույզի, սնկի, հատապտղի, դեղաբույսերի ու տեխնիկական հումքի հավաքում) և դրա արդյունքում մթերված կենսապաշարների վերամշակում ու իրացում,

5)գյուղատնտեսական մթերքների արտադրություն, վերամշակում և իրացում.

6) հանգստի և ճանաչողական զբոսաշրջության հետ կապված սպասարկման ծառայությունների մատուցում.

7)"Արևիկ" ազգային պարկին վերաբերող գովազդի կազմակերպում,

8) գիտական, գիտաճանաչողական գրականության և տեղեկատվական նյութերի պատրաստում ու հրատարակում.

9) անշարժ և շարժական գույքի վարձույթով ժամանակավոր օգտագործման տրամադրում.

10) հուշանվերների արտադրություն և ցուցահանդես-վաճառքների կազմակերպում:

Ազգային պարկը բնական պաշարների արդյունավետ և կայուն օգտագործման միջոցով նպաստում է տարածաշրջանի սոցիալ-տնտեսական խնդիրների լուծմանը և զարգացմանը: 

"Արևիկ" ազգային պարկի ստեղծման արդյունքում`

1. ընդլայնվել է ՀՀ ԲՀՊՏ-րի համակարգը` ներառելով Հարավային Հայաստանի արժեքավոր էկոհամակարգերը, որի արդյունքում ապահովվում է բնական էկոհամակարգերի, լանդշաֆտային ու կենսաբանական բազմազանության և բնության ժառանգության պահպանությունը, 

2. արդյունավետ պահպանվում է ՀՀ Կարմիր գրքում գրանցված առաջավորասիական հովազը, բեզոարյան այծը, հայկական մուֆլոնը, ինչպես նաև էնդեմիկ, հազվագյուտ և վտանգված այլ կենդանիների և բույսերի տեսակներ` դրանց աճելավայրերը, ապրելավայրերը և միգրացիոն ուղիները, 

3. ապահովվում է կենդանիների անարգել, անվտանգ տեղաշարժերը և միգրացիոն ուղիների պահպանությունը պահպանվող տարածքներով, 

4. մեծ քանակությամբ բուսատեսակների և կենդանատեսակների աճելավայրեր, ապրելավայրեր և առանցքային այլ բիոտոպեր գտնվում են պահպանության տակ,

5. հնարավորություն է ստեղծվել, ինչպես բնականոն կերպով, այնպես էլ բնապահպանական միջոցառումների կիրառման միջոցով վերականգնել դեգրադացված լանդշաֆտները և տնտեսական գործունեությամբ վնասված տարածքների կենսաբազմազանությունը,

6. նախադրյալներ են ստեղծվել էկոտուրիզմի կազմակերպման, զարգացման, համակարգման և լրացուցիչ եկամտի աղբյուրների ձևավորման համար,

7. ազգային պարկը նպաստում է հարևան "Շիկահող" արգելոցի և հարակից համայնքների հետ փոխշահավետ համագործակցությանը էկոտուրիզմի զարգացման, արոտավայրերից և բնական այլ պաշարներից օգտվելու հարցերում,

8. բնապատմական ժառանգության ամբողջական ընգրկումը ԲՀՊՏ-ում հնարավորություն է տալիս կիրառել միասնական կառավարման ճկուն մեխանիզմներ, 

9. բնական պաշարների պահպանության, վերարտադրության և օգտագործման բնագավառում հստակեցվել են պետական կառույցների և տնտեսավարող սուբյեկտների պարտավորությունները և իրավունքները,

10. նախադրյալներ են կստեղծվել հարևան երկրների հետ արժեքավոր էկոհամակարգերի պահպանության ոլորտում անդրսահմանային համագործակցության համար: 

Առաջնահերթ նպատակներից է շրջակա միջավայրի պահպանության ոլորտում տարածաշրջանային և անդրսահմանային համագործակցության խթանումը, հարևան երկրների հետ արժեքավոր էկոհամակարգերի պահպանության ոլորտում համատեղ ռազմավարության և միջոցառումների իրականացումը: 
